
Доцент д-р Влатко Павлески 
 
Роден е на 04.06.1966 година во Скопје. Во 1989 година дипломирал на Воено – техничката академија 
во Загреб, Република Хрватска, каде што се стекнал со звање дипломиран електро инженер. 
Магистрирал во 2016 година на Факултетот за драмски уметности при Универзитетот „Св. Кирил и 
Методиј“, Скопје, каде што се стекнал со звање Магистер по уметност (Магистерски труд со наслов: 
„Со Балрум танците до скриените емоции на ликовите“). Докторирал во 2021 година на Факултетот за 
физичко образование, спорт и здравје при Универзитетот „Св. Кирил и Методиј“, Скопје, каде што се 
стекнал со звање Доктор по кинезиологија, Спортски Танци (Докторска теза: „Апсолутниот судиски 
систем 3.0 во функција на врвните карактеристики на Танцовите Спортски Двојки“). 
 
Влатко има објавено повеќе стручни и научни трудови. Учествувал на многу меѓународни семинари и 
конференции под покровителство на WDSF (World DanceSport Federation) како тренер и предавач, 
заедно со врвни Танцови Спортски професионалци, имајќи часови со врвна класа на Танцови Спортски 
Двојки (Италија, Русија, Естонија, Словенија, Хрватска, Романија , Грција, Бугарија, Србија, Црна Гора, 
Босна и Херцеговина). 
 
Од раната младост до денес, тој се едуцира и работи на полето на Танцовиот Спорт (Стандардни и 
Латиноамерикански Спортски Танци и одредени Модерни Танцови Спортски дисциплини) како 
активен натпреварувач, тренер и кореограф, национален и меѓународен Танцов Спортски Судија, како 
и менаџер во сопствената Танцова Спортска Школа. 
 
Тој е носител на највисоките WDSF лиценци за судење (Апсолутен Судиски Систем, Главен Судија), при 
што суди на многу WDSF Светски и Европски Шампионати и Купови (WDSF Европско Младинско 
првенство во Латиноамерикански Спортски Танци, 2010 година во Москва, Русија; WDSF Европски Куп 
за Возрасни во Стандардни и Латиноамерикански Спортски Танци, 2010 година во Кишињев, 
Молдавија; WDSF Светско Младинско првенство во Латиноамерикански Спортски Танци, 2014 година 
во Москва, Русија; WDSF Светско првенство за Сениори 4 во Стандардни Спортски Танци, 2015 година 
во Тилбург, Холандија; WDSF Светско првенство за Возрасни во Стандардни Спортски Танци, 2016 
година во Архус, Данска; WDSF Светско првенство за Сениори 2 во 10 танци, 2021 година во Вагос, 
Португалија; WDSF Светско првенство за возрасни во Стандардни Спортски Танци, Шоу Денс, 2022 
година, во Сибиу, Романија) како и на многу WDSF World Ranking Tournaments на сите нивоа во рамките 
на WDSF системот за натпреварување. Тој е исто така носител на Национална судиска лиценца 
издадена од Македонската Танцова Спортска Федерација, при што суди на многу Танцови Спортски 
Натпревари и настани на национално и меѓународно ниво во Македонија. 
 
Бил проект менаџер и организатор на Националните шампионати во Спортски Танци, секоја година од 
2009 година и на WDSF Меѓународниот танцов натпревар „Македонија Опен“, секоја година од 2011 
година. Во 2013 и 2014 година неговата Танцова Спортска Школа беше професионален носител на 
проектот „Танц со ѕвездите“ кој се изведе во две сезони. Влатко во проектот се јавува организациски 
и професионално како главен и единствен професионален Танцов Спортски Судија во жирито. 
 
Претседател е на МТСФ (Македонската Танцова Спортска Федерација) од 2008 година, на Здружението 
за културна соработка „Јохан Штраус“ од 2017 – 2023 година, а бил и Претседател на МАМД 
(Македонската Асоцијација за Модерни Танци) од 2012 – 2015 година. 


